
Héraðssýning kynbótahrossa á Vesturlandi verður að Mið-Fossum, Borgarfirði dagana 4.-8. júní næstkomandi.

Tekið er við skráningum hjá Búnaðarsamtökum Vesturlands dagana 
23.-25. maí 2012 í síma 437-1215 frá kl. 08.00-16.00. Við skráningu þarf að koma fram: 

· Númer, nafn og uppruni hrossanna

· Nafn, kennitala og sími knapa 

· Nafn og kennitala greiðanda. 

Sýningargjald á hvert hross er kr. 18.500,- fyrir fulldæmd hross en kr. 13.500 fyrir hross sem aðeins er skráð í byggingardóm eða hæfileikadóm. Hafi hross verið fulldæmt á almanaksárinu getur eigandi valið að láta nýjasta byggingardóm úr fullum dómi standa við endursýningu.

Ef sýningin fyllist verður lokað fyrir skráningu (þó svo skráningafrestur sé ekki útrunninn) og hross tekin niður á biðlista.
Sýningargjöld skal greiða á reikning nr. 0354-26-100, kt.: 461288-1119. Ef greitt er í gegnum netbanka þarf að senda greiðslukvittun á netfangið bv@bondi.is. Nauðsynlegt er að fram komi nafn og númer hrossa sem greitt er fyrir. Ef ekki er greitt í gegnum netbanka, er mikilvægt að faxa greiðslukvittun á númerið 437-2015. 

Endurgreiðsla á sýningargjöldum kemur aðeins til greina ef:


Látið er vita um forföll fyrir kl.16:00 síðasta virka dag fyrir sýningu sem er föstudagurinn 1. júní. 
· Slasist hross eftir það er hægt að framvísa læknisvottorði til að fá sýningargjaldið endurgreitt. 
Hafi greiðsla ekki borist fyrir lok dagsins 25. maí 2012 verður viðkomandi hross ekki skráð á sýninguna. Eftir þann dag verður byrjað að taka inn hross af biðlista.

Við skráningu þurfa eftirfarandi atriði að vera í lagi:

· Öll hross sem koma til kynbótadóms skulu vera grunnskráð í WorldFeng og           

einstaklingsmerkt með örmerki.

· Allir stóðhestar sem koma til dóms skulu vera DNA-greindir svo og foreldrar
þeirra, s.s. þess er krafist að allir stóðhestar hafi sannað ætterni.

· Úr stóðhestum 5 vetra og eldri þarf að hafa verið tekið blóðsýni. 
· Röntgenmyndir þurfa að hafa verið teknar af hæklum allra stóðhesta sem náð 

hafa fimm vetra aldri. Hestur hlýtur ekki dóm nema myndataka hafi farið fram og niðurstöður liggi fyrir í Worldfeng.

· Hófar mega ekki vera lengri en 9,0 cm. Undantekningar frá þessari reglu má gera þegar hæð á herðar mælist 137-144 cm, mælt með stangarmáli, en þá má hóflengd vera allt að 9,5 cm og ef hæðin er 145 cm eða meira má hóflengdin vera allt að 10,0 cm. Ekki má muna meira en  2 cm á lengd fram- og afturhófa.

· Hámarksþykkt skeifna er 8 mm og hámarksbreidd 23 mm. Sama breidd skal vera á fram- og afturfótaskeifum en mest má muna 2 mm í þykkt. Skeifurnar skulu vera samstæðar og úr samskonar efni. 

Vel getur verið að það þurfi að fækka eða fjölga dögum þegar ljóst er hversu mörg hross eru skráð á sýninguna.

Knapar og hrossaeigendur eru hvattir til að kynna sér reglurnar um kynbótasýningar í heild á heimasíðu Bændasamtaka Íslands www.bondi.is. 

Aðalfundur BV 18. apríl 2012
Aðalfundur BV var haldinn miðvikudaginn 18. apríl s.l. Á fundinn mættu 57 fulltrúar og gestir.
Sigríður Jóhannesdóttir framkvæmdastjóri greindi frá niðurstöðum ársreiknings en hagnaður var á rekstri BV árið 2011 kr. 4.347.553 sem er mikill viðsnúningur frá árinu áður.

Fyrir fundinum lá tillaga millifundanefndar og stjórnar BV um breytingar á samþykktum og var hún samþykkt. Nýjar samþykktir verða kynntar á heimasíðu BV um leið og þær hafa öðlast staðfestingu Bændasamtaka Íslands.

Á fundingum störfuðu 5 nefndir, allsherjarnefnd, búfjárræktarnefnd, félagsmálanefnd, fjárhagsnefnd og jarðræktar- og umhverfisnefnd. 
Á fundinum var kosið til búnaðarþings fyrir árin 2013-2015. Kosningu hlutu:
Dalasýsla: Aðalmaður, Guðmundur Gunnarsson Kjarlaksvöllum. Varamaður, Valberg Sigfússon Stóra Vatnshorni. Hörður Hjartarson Vífilsdal, gaf ekki kost á sér til endurkjörs.
Snæfellsnes: Aðalmaður, Guðný H. Jakobsdóttir. Varamaður, Þröstur Aðalbjarnarson Stakkhamri.
Mýrasýsla: Aðalmaður, Pétur Diðriksson Helgavatni. Varamaður, Þórhildur Þorsteinsdóttir Brekku.
Borgarfjarðarsýsla: Aðalmaður, Haraldur Benediktsson Vestri-Reyni. Varamaður, Daníel Ottesen Ytra-Hólmi.

Guðný H. Jakobsdóttir Syðri-Knarrartungu var endurkjörin formaður og er stjórnarskipan óbreytt frá fyrra ári. Auk Guðnýjar skipa stjórnina: Daníel Ottesen Ytra- Hólmi, Þórhildur Þorsteinsdóttir Brekku, Kristján Magnússon Snorrastöðum og Valberg Sigfússon Stóra-Vatnshorni. 
Varamenn í stjórn eru: Halla Steinólfsdóttir Fagradal, Einar Örnólfsson Sigmundarstöðum, Guðbrandur Guðbrandsson Staðarhrauni, Gunnar Guðbjartsson Hjarðarfelli og María Líndal Neðri-Hundadal.
Eftirfarandi ályktanir voru samþykktar á fundinum:

Aðalfundur BV haldinn að Hótel Hamri 18. apríl 2012 samþykkir að laun stjórnar og nefndarmanna verði eftirfarandi:

Formaður kr. 150.000 á ári og kr 10.000 á fund.

Aðrir stjórnarmenn kr. 50.000 á ári og kr 10.000 á fund. Varamaður stjórnarmanns fái kr. 10.000 á fund.

Skoðunarmenn reikninga kr. 15.000.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. apríl 2012 er ½ dagpeningur á dagpeningataxta ríkisstarfsmanna á ferðalögum innanlands kr 9.700

Fulltrúar sem sitja í Búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á Búgreinaráðsfundum er ½ dagpeningur en 1.apríl 2012 er ½ dagpeningur á dagpeningataxta ríkisstarfsmanna á ferðalögum innanlands kr 9.700.
Aðalfundur BV haldinn að Hótel Hamri 18. apríl 2012 samþykkir fjárhagsáætlun fyrir árið 2012.

	Rekstrartekjur
	Áætlun 2012
	Raun 2011 

	 
	Seld þjónusta 
	-      77.339.331     
	-      75.171.478     

	 
	Starfsfé 
	-      55.197.370     
	-      64.031.426     

	 
	Aðrar tekjur 
	 
	-           241.762     

	 
	 
	-     32.536.701     
	-    139.444.666     

	Rekstrargjöld
	 
	 
	 

	 
	Rekstrarvörur 
	       15.331.180     
	       13.877.577     

	 
	Laun og launatengd gjöld 
	       77.701.690     
	       79.581.789     

	 
	Bifreiða- og ferðakostnaður 
	       18.574.365     
	       18.818.827     

	 
	Annar rekstrarkostnaður 
	       12.425.511     
	       15.858.520     

	 
	Afskriftir 
	         6.575.842     
	         5.811.939     

	 
	 
	      130.608.587     
	      133.948.652     

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	-        1.928.114     
	-        5.496.014     

	 
	 
	 
	 

	Afkoma dótturfélags
	-             20.000     
	-             17.876     

	 
	 
	 
	 

	Fjármunatekjur og (fjármagnsgjöld)
	 
	 

	Vaxtagjöld og verðbætur 
	         1.200.000     
	         1.156.337     

	Hagnaður (tap) ársins
	-           748.114     
	-        4.357.553     

	 
	
	
	

	 
	
	
	

	 
	
	
	

	 
	Rekstrarafgangur ársins:
	-           748.114     
	-        4.357.553     


Aðalfundur BV haldinn að Hótel Hamri 18. apríl 2012 ákvarðar árgjald til BV vegna yfirstandandi árs verði 3000 á gjaldskyldan félagsmann.

Aðalfundur Búnaðarsamtaka Vesturlands haldinn að Hótel Hamri 18. apríl 2012 beinir því til sveitarstjórna Dalabyggðar og Borgarbyggðar að þær í samráði við fjallskilanefndir og leitarstjóra, leiti allra leiða til að samræma fjárleitir svo fénaður komist betur til skila á haustdögum.

Aðalfundur Búnaðarsamtaka Vesturlands haldinn á Hótel Hamri 18. apríl 2012 hvetur nautgriparæktarráðunauta til að efla kynbótastarf í mjólkurframleiðslu með tíðari skoðun á eldri kúm og kvígum á fyrsta ári á öllu starfssvæðinu.

Aðalfundur BV haldinn að Hótel Hamri 18. apríl 2012 hefur áhyggjur af þróun dýralæknaþjónustu eftir þær breytingar sem áttu sér stað 1. nóvember sl. Mikilvægt er að fram fari endurskoðun á stöðu dýraheilbrigðisþjónustu og meta hvort og hvar úrbóta er þörf á bæði skilgreindum þjónustusvæðum MAST og annars staðar. Aðalfundurinn krefst þess að MAST leiti allra leiða til að manna dýralæknastöðu í Búðardal. 

Greinargerð:

Nú er að renna upp annasamur tími sauðburðar og það er grafalvarlegt mál að í Dalasýslu sé ekki enn kominn dýralæknir til starfa. Leita verður allra leiða til að leysa dýralæknaþjónustu þar í maí mánuði, t.d. mætti skoða það að ráða dýralækni tímabundið til leysa úr brýnustu þörfinni nú í vor. 

Aðalfundur BV haldinn að Hótel Hamri 18. apríl 2012 hvetur MAST til að gera bændum kleift að hafa aðgang að neyðarlyfjum á búum sínum, svo hægt sé að bregðast við bráðaveikindum dýra. 

Aðalfundur BV haldinn að Hótel Hamri 18. apríl 2012 tekur undir ályktun Búnaðarþings frá 29. febrúar um breytingar á leiðbeiningaþjónustu  í landbúnaði. Fundurinn felur stjórn BV að taka þátt í endurskipulagningu leiðbeiningaþjónustu á landsvísu þar sem heildarhagsmunir bænda séu hafðir að leiðarljósi.
Aðalfundur BV haldinn að Hótel Hamri 18. apríl 2012 skorar á ríki og sveitarfélög að auka framlög til minka- og refaveiða svo lífríki sé ekki í stórhættu eins og málum er háttað í dag.

Aðalfundur Búnaðarsamtaka Vesturlands haldinn að Hótel Hamri 18. apríl 2012 skorar á Umhverfisráðuneytið að heimila bændum að skjóta villta fugla, sem valda tjóni á ræktunarlöndum. Virkja til þess ákvæði 7. gr. reglugerðar um fuglaveiðar og nýtingu hlunninda af villtum fuglum.

Námskeið í gæðastýringu í sauðfjárrækt
Fyrirhugað er að halda námskeið á þremur stöðum um miðjan júní: Stóra Ármóti, Hvanneyri og á Akureyri. Námskeiðin hefjast kl. 10.00 fyrir hádegi og þeim lýkur kl. 18.00. Þeir sem óska eftir að sækja fyrirhuguð námskeið eru vinsamlegast beðnir að skrá þátttöku til Bændasamtaka Íslands fyrir 1. júní. Unnt er að skrá þátttöku í síma 563 0300 eða með tölvupósti til bella@bondi.is.
Framleiðnisjóður landbúnaðarins auglýsir

Framleiðnisjóður landbúnaðarins auglýsir styrki til nýsköpunar atvinnu á bújörðum, samstarfsverkefna bænda og annarar eflingu atvinnu til sveita, vegna framkvæmda á yfirstandandi ári. Umsóknarfrestur er til 1. júní n.k. (Póststimpill gildir). Allar nánari upplýsingar eru veittar á skrifstofu Framleiðnisjóðs landbúnaðarins, Hvanneyri. 
Sími 430-4300, netfang fl@fl.is.
Nautgripasæðingar
Starfsemi nautgripasæðinga verður lokuð eftirfarandi daga: 

27. maí, Hvítasunnudag - LOKAÐ

17. júní - LOKAÐ
�











